
M020: Münchener Ausfahrtsegen

0,1 Ich ſlief mir hivt ſvzze
0,2 datz mineſ trehtinſ fvzzen
0,3 daz heilige himelchint
0,4 daz ſi hivt min frideſchilt
0,5 daz heilig himelchīt bat mih hivt vf ſtan·
0,6 indeſ namen gnade vvil ih hivt vf gan.
0,7 un̄ wil mih hivt gurten
0,8 indeſ heiligen goteſ woʳten
0,9 daz mir allez daz holt ſi
0,10 daz indem himel ſei
0,11 deu ſunne vn̄ der mane
0,12 vn̄ der tage ſtern ſcoͤne
0,13 Minſ gemvteſ bin ih hivt balt·
0,14 hivt ſpringe ih herre in dinen gvvalt
0,15 Sant marien lichemede
0,16 daz ſei hivt min fridhomede
0,17 Aller min͛ viende gevveafen
0,18 dev ligen hivt· vn̄ ſlaffen·
0,19 vn̄ ſin hivt alſo pulweſſe
0,20 alſ vvere min͛ vrrvven ſant Marien vahſe
0,21 do ſi den heiligen xp̄M gebere·
0,22 vn̄ doch ain rainiv mait were·
0,23 Min haupt ſei mir hivt ſtelin
0,24 dehainer ſlaht waffen ſnide dar in·
0,25 Min ſvvert aín
0,26 vvil ih von den ſegen ſcaiden
0,27 daz ſníde vn̄ bizze
0,28 allez daz ih ez haizze
0,29 von minen handen
0,30 vn̄ von niemen andern·
0,31 der heilig himel brvt
0,32 der ſihivt min halſ ꝑch gvt AM̄·
0,33 Innoīe dn̄i nrī ih̄u xp̄i qui ē dcs̄ mirabili
0,34 nomine Tetragrāmaton  īnoīe sp̄c scī·
0,35 I ndeſ nam̄ ere den ih gnant han
0,36 vn̄ indeſ gnadeſ ih hivt gan
0,37 deu woʳt ſin mir gvvere vn̄ veſte
0,38 alſ vnſerem herren

0,39 dem almehtigen got were
0,40 dev tavf vn̄ daz wizzot
0,41 Mit dem ſelben ſegen
0,42 da mit deu taufe vn̄ der chreſem
0,43 vn̄ daz wıͤ zzot vvvrde geſegent.
0,44 da ſei ih hivt mit geſegent.
0,45 voʳ vivver vnt voʳ wage·
0,46 voʳ aller ſlahte vvaffen
0,47 voʳ haupthaftigen ſvnden
0,48 vor vverltlichen ſcanden.
0,49 voʳ vnrehtem tode
0,50 miſerere nob̸
0,51 Am̄ Alſo sei daz ware alſ daz vnſer herre got von ſant Marien mait vveſende

geborn vvart AMeN·

